
Orion, 2005eko otsailaren 24a

Ave Zesar, gure laguntzaile zintzook:

Berriro hemen gauzkazue zuen laguntza eske!

Egia esatea nahi baduzue, irakaslea eta hirurok zeharo harrituta gaude lantzen ari garen gaien inguruko materiala lortzen eskaintzen diguzuen laguntza paregabearekin. Eskerrik asko denoi!

Beno, dagoeneko jakingo duzuenez, oraingo honetan erromatar inperioaren garaira bidaiatu dugu eta erromatarrei buruzko gaia lantzen hasi gara. Hori dela eta, etxean Erromarekin edota erromatarrekin erlazioa duen zer edo zer baldin baduzue, lehenbailehen ikastolara bidaltzea eskatu nahi dizuegu: liburuak, komikiak, posterrak, Erromako postalak, Pompeiako argazkiak... A!, eta erromatarrez janzteko oihal zaharren puskak, jostailuzko bitxiak (belarritakoak, eskumuturrekoak, koilareak...) ere beharko genituzke.

Portzierto, ba al zenekiten erromatarrek Euskal Herrian guk uste baino eragin sakonagoa izan zutela? Ba al zenekiten hiri oso garrantzitsuak zeudela, esate baterako, Pompaelo, Lapurdum, Oiasso, Veleia, Forua...? 

Horra bada, hurrengo egun hauetan, zuen seme-alabekin batera, zuek ere erromatarrei buruzko gauza asko ikasiko dituzuelakoan, jaso ezazue gure agurrik beroena.

Agur Ben-hur!


Maddalen eta Fermin 

